
Скопје, февруари 2020 година

Врз основа на член 50, став 1, точка 3 од Законот за локална самоуправа („Службен весник на РМ“ број 05/02) и член 52 став 1 од Статутот на Општина Аеродром („Службен гласник на Општина Аеродром“ број 20/2012, 21/2014, 23/2014), градоначалникот на Општина Аеродром донесе
Р Е Ш Е Н И Е
за објавување Правилник за постапката, начинот и условите за давање на користење на училиштен простор и спроведување на други активности во врска со основните училишта на Општина Аеродром
         Се објавува Правилник за постапката, начинот и условите за давање на користење на училиштен простор и спроведување на други активности во врска со основните училишта на Општина Аеродром, донесен на триесет и седмата седница на Советот на Општина Аеродром, одржана на ден 07.02.2020 година.
Број 08-799/1                                                                                                       Градоначалник 

10 февруари 2020 година                                                                               Златко Марин с.р.

Скопје

Врз основа на член 36 став 1 точка 10, член 50 и член 64 од Законот за локалната самоуправа (Сл. весник бр. 05/02) и член ​​​​24 став 1 точка 25 од Статутот на Општина Аеродром(„Службен гласник на Општина Аеродром“ број 20/2012, 21/2014, 23/2014, 04/2019 ), Советот на Општина Аеродром на својата 37  седница, одржана на ден 07.02.2020 година ја донесе следната
ПРАВИЛНИК

за постапката, начинот и условите за давање на користење на училиштен простор и спроведување на други активности во врска со основните училишта на Општина Аеродром

I. ОПШТИ ОДРЕДБИ
Член 1

Со овој Правилник се определуваат постапката, начинот и условите за давање на користење на училиштен простор и спроведување на други активности во врска со основните училишта на Општина Аеродром (во натамошниот текст: основни училишта), како и начинот на распределба на средствата остварени по тој основ.


Член 2

Под училиштен простор, во смисла на овој Правилник се подразбира:

1. отворени спортски терени и дворно место,

2. просторија која е во функција на наставата:

· фискултурна сала

· кабинет 

· училница

· работилница

· спортско игралиште

3. друга просторија што не е во функција на наставата

· кујна и трпезарија,

· подрум

· магацин

· гаража

· скривница

· киоск

· училишен хол и други простории

4. друг градежен објект изграден на имот и парцела на училиштето. 

Член 3

Основните училишта училишниот простор можат да го даваат под закуп, под услови и на начин утврдени со закон, овој Правилник и статутот на училиштето. 

II. УСЛОВИ ЗА ИЗДАВАЊЕ НА УЧИЛИШНИОТ ПРОСТОР

Член 4
Училишниот простор може да се дава под закуп на правни и физички лица, за определен период, во определени временски термини (по час) или по квадратен метар.

Член 5
Училишниот простор може да се даде под закуп само доколку: 

·  просторот во времетраењето на терминот на издавањето, не е во функција на воспитно-образовниот процес или издавањето не ја попречува функцијата, текот и квалитетот на воспитно-образовниот процес, 

·  употребата на просторот нема да влијае на безбедноста на учениците, како и на лицата што ќе го користат закупениот простор, 

·  намената, заради која се издава просторот, не доведува до негово оштетување.

                                                                  Член 6
Училишниот простор се дава под закуп со јавно наддавање, врз основа на Одлука на Училишниот одбор. 

Одлуката од став (1) на овој член содржи особено: 

· дефинирање, односно прецизно определување на просторот што ќе се дава под закуп,

· намената за која просторот ќе се дава,

· времетраењето и начинот на издавање (по час-термински или по м²)

· констатација дека употребата на просторот нема да влијае на безбедноста на учениците и на квалитетот на воспитно-образовниот процес,

· рамка за висината на закупнината,

· други прашања во врска со издавањето.

Одлуката од став 1 на овој член, пред нејзиното огласување подлежи на согласност од Градоначалникот на Општина Аеродром.

Член 7

Постапката по јавниот оглас за избор на најповолна понуда ја спроведува Комисија формирана од Училишниот одбор, согласно позитивните законски прописи, која ќе биде составена од претседател и два члена, кои се од редот на вработените во основното  училиште.

Во текот на постапката Комисијата ги врши следните работи:

· распишува оглас за издавање училиштен простор под закуп,

· ги утврдува условите за издавање училиштен простор под закуп, согласно со одредбите од овој Правилник,

· донесува Одлука за утврдување најповолен понудувач и 

· врши други работи во согласност со овој Правилник.

Градоначалникот на Општина Аеродром формира второстепена комисија за одлучување по приговори на одлуките на комисијата од став 1 на овој член. Второ степената комисија е составена од три члена од вработените во Секторот за образование спорт, култура и заштита на Општина Аеродром. 

Член 8

За просторот или за терминот на давањето на просторот, предмет на закупот, училиштето и закупецот склучуваат писмен договор со кој се утврдуваат меѓусебните права, обврски и одговорности што произлегуваат од предметот на договорот. 

Договор за закуп особено содржи: 

· датум и место на склучување,

· страни на договорот,

· податоци за договорните страни,

· предмет на договорот, 

· намената за која се дава просторот во закуп,

· времетраење на закупот, 

· цена (по м2 или по час) и начин на плаќање, 

· обврски на закупецот согласно намената на просторот, 

· обезбедување на побарувањата од договорот, 

· услови за раскинување на договорот,

· други прашања од значење за реализацијата на договорот, согласно одредбите од Законот за облигациони односи. 

III. НАМЕНА НА ПРОСТОРОТ 
Член 9
Училишниот простор може да се дава за следната намена: 

· настава, 

· спорт и рекреација, 

· културни и други манифестации,

· трговија, угостителски услуги, топол оброк, производство и поставување на вендинг-машини (под услов да не пречи на наставата и да се исполнети законските услови за вршење на тие дејности и за заштита на животната средина).

             Директорот на основно училиште од подрачје на Општина Аеродром е должен да овозможи услови, за припрема и послужување на топлиот оброк за учениците од соодветното основно училиште, согласно Нормативот за простор, опрема и наставни средства за деветгодишно основно образование, донесен од Министерството за образование и наука.

Член 10


За користење на  училишниот простор за намените од член 9, закупецот е должен на своја сметка да ги обезбеди сите потребни согласности и дозволи од страна на надлежни органи. 

Основното училиште ќе води сметка за намената од став 1 на овој член да не ја попречува наставата и да не ја загрозува непосредната околина, како и да внимава да бидат исполнети сите законски услови од областа на заштитата на животната средина.

Член 11
Доколку училишниот простор се дава со опрема и инвентар што не може физички да се издвои или истите се во функција на намената за која просторот се издава (настава, спорт и рекреација, културни и други манифестации, подготовка на топол оброк и друго), училиштето и корисникот на просторот при примопредавање потребно е да изготват записник за фактичката состојба на просторот.

Корисникот е должен совесно да го користи просторот што му е даден на користење и да го врати во состојбата во која го примил пред започнување на користење (и опремата и инвентарот), а за евентуално предизвикана штета треба да ја надомести штетата за што е должен претходно навремено да го извести закуподавецот.

IV. ВИСИНА НА НАДОМЕСТОКОТ ЗА ДАВАЊЕ НА КОРИСТЕЊЕ НА УЧИЛИШНИОТ ПРОСТОР

Член 12
 Висината на закупнината се утврдува во евра по м² или за времетраење од 1 час, во денарска противвредност сметано по среден курс на НБРСМ на денот на склучување на договорот.

Закупнината од став 1 се утврдува согласно микролокацијата на објектот и други параметри за висината на закупнината согласно условите на пазарот на недвижности, а врз основа на претходно изготвена проценка од овластен проценител, која основното училиште е должно да ја обезбеди пред објавување на јавниот повик за давање на користење на училишниот простор. 

Член 13

По поднесено барање до Советот на Општина Аеродром за издавање на просторот за потребите на други правни субјекти кои се основани од страна на Општина Аеродром, како и за потреби на најранливи социјални категории на деца и деца во социјален ризик што се ученици во основните училишта на територија на Општина Аеродром или други потреби за овие категории лица, Советот на Општина Аеродром може да донесе одлука закупот на просторот во основното училиште да го издаде без надоместок.

За потребите од ставот 1 на овој член потребно е подносителот претходно да го образложи барањето, а Секторот за образование, спорт, култура и заштита во Општина Аеродром, по претходно обезбедено известување од основното училиште за расположливи капацитети,  да даде писмено произнесување за таквата потреба во рок од 8 дена од приемот на барањето.

Врз основа на донесената Одлука на Советот на Општина Аеродром, за користење на просторот без надомест, Училишниот одбор ќе донесе одлука за начинот на реализација на Одлуката на Советот на Општина Аеродром. 

V. ВРЕМЕТРАЕЊЕ НА КОРИСТЕЊЕТО НА УЧИЛИШНИОТ ПРОСТОР

Член 14
Договорот за закуп се склучува за време до 12 месеци. 

По исклучок од став (1) на овој член, доколку користењето на просторот е поврзано со вложувања од страна на закупецот, договорот за закуп може да се склучи и за подолг период, но не повеќе од 5 години, и тоа: 

	за вложувања во износ од:
(во денарска противвредност)
	времетраење на договорот:

	3.000 €
	2 години

	5. 000 €
	3 години

	10.000 €
	4 години

	над 10.000 €
	5 години


Вредноста на вложувањето треба да биде во функција на просторот кој се изнајмува, а се докажува со доставена фактура.

Начинот на вложување ќе се уреди и прецизира со договорот за закуп.

VI. НАМЕНА НА ОСТВАРЕНИОТ НАДОМЕСТОК 

                                                                  Член 15
Средствата остварени по основ на закуп се користат наменски и се распределуваат за следната намена: 

· подобрување на условите за воспитно-образовната дејност на училиштата

· финансирање на проекти за унапредување и модернизација на образовниот процес на училиштата, набавка на училиштен материјал и опрема,

· тековно или инвестиционо одржување и надоместување на трошоците за електрична енергија, парно греење, телефон, интернет и др. 
VII. НАДЗОР
                                                                 Член 16
Надзор над спроведувањето на овој Правилник го врши Комисија составена од три (3) члена и тоа еден (1) член од Членовите на Советот на Општина Аеродром и два (2) члена од вработените во Општина Аеродром од Секторот за образование, спорт, култура и заштита во Општина Аеродром. 

VIII. ЗАВРШНИ ОДРЕДБИ
Член 17
Овој Правилник влегува во сила со денот на објавувањето во „Службен гласник на Општина Аеродром“.

Основните училишта ќе го применуваат овој Правилник по негово усвојување од страна на Училишните одбори во рок од 10 (десет) дена од денот на објавувањето во „Службен гласник на Општина Аеродром“, од кога ќе престане важноста на претходните Правилници донесени од Училишните одбори.

Број 09-61/3                                                                                               Претседател на Совет 10.02. 2020 година                                                                                   на Општина Аеродром
Скопје                                                                                                      Ивана Цветковскa с.р.
Врз основа на член 50, став 1, точка 3 од Законот за локална самоуправа („Службен весник на РМ“ број 05/02) и член 52 став 1 од Статутот на Општина („Службен гласник на Општина Аеродром“ број 20/2012, 21/2014, 23/2014), градоначалникот на Општина Аеродром донесе

Р Е Ш Е Н И Е
за објавување Програма за работа на Советот на Општина Аеродром за 2020 година
         Се објавува Програма за работа на Советот на Општина Аеродром за 2020 година, донесена на триесет и седмата седница на Советот на Општина Аеродром, одржана на ден 07.02.2020 година.

Број 08-801/1                                                                                                       Градоначалник 

10 февруари 2020 година                                                                               Златко Марин с.р.

Скопје

Врз основа на член 125, 126, 127, 128 и 129 од Деловникот за работа на Советот на Општина Аеродром (“Службен гласник на Општина Аеродром” број 01/06 и 19/2012), Советот на Општина Аеродром на својата 37  седница, одржана на ден 07.02.2020 година ја донесе следната
П Р О Г Р А М А

ЗА РАБОТА НА СОВЕТОТ НА ОПШТИНА АЕРОДРОМ ЗА ПЕРИОДОТ ЈАНУАРИ - ДЕКЕМВРИ 2020 ГОДИНА

1. Предлог-Програма за работа на Советот на Општина Аеродром за 2020 година

                         Изработувач: Општинска администрација

Предлагач: Комисија за изработка на 

програма за работа на Советот 

на Општина Аеродром

Образложение: Програмата за работа  на Советот се донесува врз основа на член 125, 126, 127, 128 и 129 од Деловникот за работа на Советот на Општина Аеродром, според кој Советот работи по програма која се донесува за една календарска година. Основа за изработка на програмата се работите што со Закон се ставени во надлежност на Советот.

I. ПРОГРАМИ ЗА РАБОТИ ОД ОБЛАСТА НА НОРМАТИВНО ПРАВНИ И ОПШТИ РАБОТИ, ОБРАЗОВАНИЕ, КУЛТУРА, СПОРТ 

Период  декември 2019-март 2020 година

1. ПРОГРАМА ЗА ПЛАНИРАНИ АКТИВНОСТИ ОД ОБЛАСТА НА ОБРАЗОВАНИЕТО ВО ОПШТИНА АЕРОДРОМ  ЗА 2019 ГОДИНА
2. ПРОГРАМА ЗА АКТИВНОСТИ ВО ОБЛАСТА НА КУЛТУРАТА ВО ОПШТИНА АЕРОДРОМ ДО КРАЈОТ НА 2019 ГОДИНА
3. ПРОГРАМА ЗА ПОДДРШКА НА СПОРТОТ  ВО ОПШТИНА АЕРОДРОМ ЗА 2019 ГОДИНА
4. ПРОГРАМА ЗА АКТИВНОСТИ ОД ОБЛАСТА НА ЕДНАКВИТЕ МОЖНОСТИ НА ЖЕНИТЕ И МАЖИТЕ ВО ОПШТИНА АЕРОДРОМ ЗА 2019 ГОДИНА 

Изработувач: Општинска адмнистрација

Предлагач: Градоначалник

5. РАЗГЛЕДУВАЊЕ НА ПОЛУГОДИШНИ ИЗВЕШТАИ ЗА РЕАЛИЗИРАЊЕ НА ПРОГРАМИТЕ ЗА РАБОТА  НА ОСНОВНИТЕ УЧИЛИШТА НА ПОДРАЧЈЕТО НА ОПШТИНА АЕРОДРОМ

6. УСВОЈУВАЊЕ НА ПРОГРАМИ ЗА РАБОТА НА ОСНОВНИТЕ УЧИЛИШТА НА ПОДРАЧЈЕТО НА ОА  

7. УСВОЈУВАЊЕ НА ПРОГРАМИ ЗА ОРГАНИЗИРАЊЕ ЕКСКУРЗИИ НА ОУ  


Изработувач: Основни училишта на  подрачјето на Општина Аеродром

Предлагач: Градоначалник

Образложение: Разгледувањето на извештаите за реализирање на програмите за работа на основните училишта , како и усвојувањена програмите за организирање екскурзии е согласно ингеренциите на Советот на Општината од Законот за Основно образование.

Период април-јуни 2020 година

2.  ИЗМЕНИ И ДОПОЛНУВАЊЕ НА РАЗНИ НОРМАТИВНИ АКТИ КОИ ЌЕ ПРОИЗЛЕЗАТ ОД ИЗМЕНИ НА ЗАКОНИТЕ НА РМ

Период април-декември 2020 година

3. 
РАЗГЛЕДУВАЊЕ НА ГОДИШНИ ИЗВЕШТАИ ЗА СПРОВЕДУВАЊЕ НА ПРОГРАМИТЕ ЗА РАБОТА НА ОУ НА ПОДРАЧЈЕТО НА ОПШТИНА АЕРОДРОМ ВО УЧЕБНАТА 2018/2019 ГОДИНА И РАЗГЛЕДУВАЊЕ И УСВОЈУВАЊЕ НА ПРОГРАМИТЕ ЗА РАБОТА НА ОУ НА ТЕРИТОРИЈАТА НА ОПШТИНА АЕРОДРОМ ЗА УЧЕБНАТА 2020/2021 ГОДИНА

Изработувач: Основни училишта на  подрачјето на Општина Аеродром

Предлагач: Градоначалник

Образложение: Разгледувањето и усвојувањето на програмите за работа и   извештаите за реализирање на програмите за работа на ОУ е согласно ингеренциите на Градоначалникот и на Советот на Општината од Законот за Основно образование и Законот за локална самоуправа.

Период јануари-декември 2020 година

4. РАЗРЕШУВАЊЕ И ИМЕНУВАЊЕ ЧЛЕНОВИ НА УЧИЛИШНИ ОДБОРИ ВО ОСНОВНИТЕ УЧИЛИШТА НА ПОДРАЧЈЕ НА ОПШТИНА АЕРОДРОМ.
Изработувач: општинска адмнистрација

Предлагач: Комисија за мандатни прашања, избори и именувања

Образложение: Разрешувањето и именувањето членови на училишни/управни одбори во основните училишта и градинки на подрачје на Општина Аеродром, е во согласност со ингеренциите на Советот на општинта кои произлегуваат од Законот за локална самоупорава, Законот за основно образование.
II. ПРОГРАМА  ЗА РАБОТА И ДРУГИ АКТИ ОД ОБЛАСТА  НА ФИНАНСИРАЊЕТО И ЛОКАЛНИОТ ЕКОНОМСКИ РАЗВОЈ

Период јануари-март 2020 година

1. ПРЕДЛОГ - ЗАВРШНА СМЕТКА НА БУЏЕТОТ НА ОПШТИНА   АЕРОДРОМ ЗА 2019 ГОДИНА (15 МАРТ 2020 ГОДИНА)
Изработувач: Сектор за финансии

Предлагач: Градоначалник

Образложение: Изготвувањето и  донесување на Завршната сметка на Буџетот на Општина Аеродром за 2019 година е законска обврска што произлегува од Законот за буџетите. Завршната сметка се изготвува согласно класификацијата на трошоците.

2. КВАРТАЛНИ ИЗВЕШТАИ

Период : јануари-декември 2020 година

-КВАРТАЛЕН  ИЗВЕШТАЈ ЗА ИЗВРШУВАЊЕ НА БУЏЕТОТ НА ОПШТИНА АЕРОДРОМ  ЗА

 ОКТОМВРИ - ДЕКЕМВРИ 2019 ГОДИНА 

 ЈАНУАРИ-МАРТ 2020 ГОДИНА -

      АПРИЛ-ЈУНИ 2020 ГОДИНА
      ЈУЛИ - СЕПТЕМВРИ 2020 ГОДИНА

Изработувач: Сектор за финансии

Предлагач: Градоначалник

Образложение: Кварталните извештаи се право и обврска кои произлегуваат од Законот за локална самоуправа и Законот за буџетите, со што се овозможува Советот на општината континуирано да се запознава со реализацијата на Буџетот на општината.

Период: јануари-декември 2020 година

3.  РАЗГЛЕДУВАЊЕ НА РАЗВОЈНИ ПРОГРАМИ КОИ ПРОИЗЛЕГУВААТ ОД БУЏЕТСКИОТ КАЛЕНДАР ЗА 2020 ГОДИНА 
4.  ИЗМЕНА И ДОПОЛНУВАЊЕ НА БУЏЕТОТ НА ОПШТИНА АЕРОДРОМ - РЕБАЛАНС НА БУЏЕТОТ ЗА 2020 ГОДИНА                

Изработувач: Сектор за финансии

Предлагач: Градоначалник

Образложение: Ребаланс на Буџетот  на општината ќе се изврши според согледаните состојби во текот на реализирање на Буџетот во тековната година.

5.   ПРЕДЛОГ-БУЏЕТ НА ОПШТИНА АЕРОДРОМ ЗА 2021  ГОДИНА И  ПРЕДЛОГ-ОДЛУКА ЗА ИЗВРШУВАЊЕ НА БУЏЕТОТ НА ОПШТИНА АЕРОДРОМ ЗА 2021 ГОДИНА

a. Покренување на постапка за ставање на јавна расправа на Предлог-Буџетот на Општина Аеродром за 2021 година( подготвен и доставен до советниците материјал по предлог-буџетот кој се разгледува најмалку 20 дена пред денот на одржување на седницата на Советот. Истиот е објавен на WEB страната на Општина Аеродром).
b. Разгледување на Предлог-Буџетот на Општина Аеродром за 2021 година;

в.  Донесување на Буџетот на Општина Аеродром за 2021 година со Годишните програми и Одлука за извршување на Буџетот.

           Изработувач: Сектор за финансии

Предлагач: Градоначалник

Образложение: Буџетот и Одлуката за извршување на Буџетот, како основни акти и услов за финансирање на општината во тековната година, се донесуваат врз основа на Законот за буџетите и Законот за финансирање на единиците на локална самоуправа

Период: јуни-декември 2020 година
6. ИЗГОТВУВАЊЕ НА РАЗВОЈНИ ПРОГРАМИ ЗА 2021 ГОДИНА 

           Изработувач: Сектор за финансии

Предлагач: Градоначалник

7. ДОНЕСУВАЊЕ НА ОДЛУКИ И ДРУГИ ПРОПИСИ ЗА ПОДДРШКА НА АПЛИЦИРАЊЕ НА ОПШТИНА АЕРОДРОМ ЗА ПРОЕКТИ И ГРАНТОВИ РАСПИШАНИ ОД ВЛАДИНИ И НЕВЛАДИНИ ИНСТИТУЦИИ, СО ЦЕЛ  УСПЕШНА РЕАЛИЗИЦА НА ПЛАНИРАНИ И НОВИ  АКТИВНОСТИ НА ОПШТИНАТА ВО РАЗЛИЧНИ ОБЛАСТИ

Период: јануари-декември 2020 година

III. СОРАБОТКА СО ДРУГИ ЛОКАЛНИ САМОУПРАВИ ВО ЗЕМЈАТА И НАДВОР ОД НЕА 

1. Соработка и збратимување со локални самоуправи од земјата

а)  Размена на искуства помеѓу различните локални самоуправи

б)  Збратимување со разни локални самоуправи во земјата

в) Размена на искуства за разни комунални проблеми со локални  самоуправи надвор од земјата

г)  Збратимување со разни локални самоуправи од други земји

Образложение: Основот за донесување на акти на Советот, во насока на остварување меѓународна соработка, е надлежноста на Советот предвидена во Законот за локална самоуправа.

Изработувач: Одделение за односи со јавност и меѓународна соработка

Предлагач: Градоначалник, Комисија за меѓународна соработка при Советот на Општина Аеродром
Период: јануари-декември 2020 година 

IV. СОРАБОТКА СО ЗДРУЖЕНИЈА НА ГРАЃАНИ И ФОНДАЦИИ ОД ИНТЕРЕС НА ОПШТИНА АЕРОДРОМ И ПРИ РЕАЛИЗАЦИЈА НА АКЦИИ НА ПОДРАЧЈЕ НА ОПШТИНА АЕРОДРОМ

1. ПРОГРАМА  ЗА ОСТВАРУВАЊЕ СОРАБОТКА СО ЗДРУЖЕНИЈА НА ГРАЃАНИ И ФОНДАЦИИ ЗА 2020 ГОДИНА 
2. ПРОГРАМА ЗА ДОДЕЛУВАЊЕ СПОНЗОРСТВА И ДОНАЦИИ ВО ОПШТИНА АЕРОДРОМ ЗА 2020 ГОДИНА
3. ДОНЕСУВАЊЕ НА ПОЕДИНЕЧНИ АКТИ ЗА СОРАБОТКА СО ЗДРУЖЕНИЈА НА ГРАЃАНИ И ПОМАГАЊЕ НА НИВНОТО ФУНКЦИОНИРАЊЕ ВО РАМКИ НА МОЖНОСТИТЕ, СОГЛАСНО ПРОГРАМИТЕ ОД ТОЧКА 1 И 2, КАКО И СОГЛАСНО ПРОГРАМИТЕ ЗА ОБРАЗОВАНИЕ, СПОРТ, КУЛТУРА И ЗАШТИТА.

Образложение: Основот за донесување на акти на Советот, во насока на остварување соработка со здруженија на граѓани и фондации на подрачјето на Општина Аеродром, е надлежноста на Советот предвидена во Статутот на Општина Аеродром и истата е во согласност со Законот за здруженија на граѓани и фондации, кој предвидува можност за финансирање на здруженијата на граѓани и фондации, покрај од останати извори и од Буџетот на единиците на локална самоуправа, за што одлучува Советот на општината.
Согласно со  законските одредби предвидени во член 21 став 1 од Законот за донации и за спонзорства во јавните дејности („Службен весник на РМ“ бр 47/06, 86/08  51/2011,28/14 и 153/15),Советот на Општина Аеродром при донесување на актите за давање на донација/спонзорство, ја предвидува законски утврдената постапка, според која опшината по донесување на одлуката, се обраќа до надлежното Министерство за правда,  заради издавање решение со кое го потврдува јавниот интерес за предвидената донација и спонзорство.

Изработувач: Општинска администрација

Предлагач: Градоначалник, Комисија буџет, финансирањеи локaлен економски развој при Советот на Општина Аеродром
Период: јануари - декември 2020 година

V.   ПРЕДЛОГ- ПРОГРАМИ И ПРЕДЛОГ-ОДЛУКИ ЗА РАБОТА ОД ОБЛАСТА НА КОМУНАЛНИТЕ РАБОТИ, УРБАНИЗАМ, ЗАШТИТА НА ЖИВОТНАТА СРЕДИНА И ЛОКАЛЕН ЕКОНОМСКИ РАЗВОЈ
1. Ф - УРБАНИСТИЧКО   ПЛАНИРАЊЕ
подпрограми

Ф 1 - Урбанистичко планирање

1.  Разгледување на Детални урбанистички планови со Предлог- Одлука за нивно донесување;

2. Предлог-Одлука за измени и дополнување на Детални урбанистички планови.

1. Разгледување и усвојување на Програми за урбанистички планирање на подрачјето на Општина Аеродром.

a.  Урбанистички планови за неселени места во урбани и  рурални населби;

б.  Измена и дополнување на Детални урбанистички планови финансирани од правни и физички лица.

ИЗГОТВУВАЧ: Сектор за урбанизам,

Комунални работи и заштита на 

животната средина

                                                         ПРЕДЛАГАЧ: Градоначалникот
Ф 2 -  Уредување на градежно земјиште

Ф 3 -  Уредување на простор во рурални подрачја

Ф А - Уредување на градежно земјеште (капитални трошоци)

ФД -Уредување на простор во рурални подрачја (капитални трошоци)

2. Г - ЛОКАЛЕН ЕКОНОМСКИ РАЗВОЈ
подпрограми

Г 1  - Поддршка на локалниот економски развој

Г А - Изградба на комерцијални објекти

3. Ј - КОМУНАЛНИ ДЕЈНОСТИ
подпрограми

Ј0
Одржување на урбана опрема

Ј2
Предлог-Одлуки за проблеми со отпадни води

Ј3
Прашања поврзани со проблеми со јавно осветлување

Ј6
Одржување и заштита на локални  патишта , улици и регулирање  на      режим   на сообраќај     

Ј7 
Одржување и користење на паркови и зеленило

Ј8 
Други комунални услуги

Ј9
Проблеми поврзани со простори за паркирање

ЈА
Предлог-Одлука за изградба на јавно осветлување

ЈД
Предлог-Одлука за изградба и реконсрукција на локални патишта и улици

ЈЕ
Предлог-Одлука за изградба на простор за паркирање

ЈФ
Предлог-Одлука за изградба на сообраќајна сигнализација

ЈГ
Разгледување на проблеми поврзани со изградба на системи за водоснабдување

ЈИ
Донесување на Одлуки поврзани со изградба на системи за одведување и пречистување на отпадни води

ЈН
Предлог-Одлуки за урбана опрема  / капитални расходи /

Период: јануари-декeмври 2019 година

4. Р - ЗАШТИТА НА ЖИВОТНАТА СРЕДИНА И ПРИРОДАТА

Подпрограми

Р 1
  Заштита  на  животната средина и природа   

Р А 
  Заштита  на  животната средина и природа (Капитални расходи) 

5. Измена на донесени акти и програми со цел усогласување на измените во законските одредби 
ИЗГОТВУВАЧ: Сектор за урбанизам,

Комунални работи и заштита на 

животната средина

                                                               ПРЕДЛАГАЧ:             Градоначалник

6. ОДЛУКИ ЗА УТВРДУВАЊЕ  НА ДЕТАЛНИ УРБАНИСТИЧКИ ПЛАНОВИ И ИЗМЕНА НА ВЕЌЕ ДОНЕСЕНИ ОДЛУКИ ЗА УТВРДУВАЊЕ НА ДЕТАЛНИ УРБАНИСТИЧКИ ПЛАНОВИ
ИЗГОТВУВАЧ: Сектор за урбанизам,

комунални работи и заштита на 

животната средина

                                                               ПРЕДЛАГАЧ:             Градоначалник

7. ОДЛУКИ ЗА УТВРДУВАЊЕ НА БЕСПРАВНИ ОБЈЕКТИ  ЗА КОИ МОЖЕ /НЕ МОЖЕ ДА СЕ ИЗВРШИ ВКЛОПУВАЊЕ  НА ОБЈЕКТИТЕ ВО УРБАНИСТИЧКО-ПЛАНСКА ДОКУМЕНТАЦИЈА ВО ДЕТАЛНИТЕ УРБАНИСТИЧКИ ПЛАНОВИ

-согласно Законот за постапување со бесправно изградени објекти   и Правилникот за стандарди за вклопување на бесправни објекти во урбанистико планска документација, за да се  овозможи завршување на постапките за легализација на конкретните бесправно изградени објекти, поточно издавање на Решение за утврдување на правен статус на истите,  потребно е донесување на одлука од Советот на општината, на предлог на Градоначалникот преку надлежниот сектор за урбанизам на Општина Аеродром.
ИЗГОТВУВАЧ: Сектор за урбанизам,

Комунални работи и заштита на 

животната средина

                                                               ПРЕДЛАГАЧ:             Градоначалник

Период: јануари - декември 2020 година

VI. АКТИ ЗА ЗАШТИТА И СПАСУВАЊЕ,  ЗА ЈАВНА БЕЗБЕДНОСТ,  ЗА ЗДРАВСТВЕНА, СОЦИЈАЛНА ЗАШТИТА И ЗАШТИТА НА ДЕЦАТА И ЗА ЕДНАКВИ МОЖНОСТИ  НА ЖЕНИТЕ И МАЖИТЕ

1. ОДЛУКИ ВО НАСОКА НА ИМПЛЕМЕНТАЦИЈА НА ЗАКОНОТ  ЗА ЗАШТИТА И СПАСУВАЊЕ.

ИЗГОТВУВАЧ: Општинска администрација,                                 

                            ПРЕДЛАГАЧ: Градоначалник 
Образложение: Согласно Законот  за заштита и спасување, како надлежност на единиците на локалната самоуправа се предвидени активности заради имплементација на овој закон и акти за формирање на просторните сили за заштита и спасување кои се  формираат за дејствување на подрачјето на општината
2. УСВОЈУВАЊЕ НА ГОДИШЕН ИЗВЕШТАЈ ЗА ЈАВНА БЕЗБЕДНОСТ НА ПОДРАЧЈЕТО НА ОПШТИНАТА

Образложение: Согласно Законот за локална самоуправа и Законот за полиција, како надлежност на Советот на општината е предвидена и надлежноста за усвојување на годишен извештај за јавна безбедност на подрачјето на општината.

ИЗГОТВУВАЧ/ПРЕДЛАГАЧ: Командир на ПС Аеродром

3. ДОНЕСУВАЊЕ НА АКТИ ЗА ЗДРАВСТВЕНА И СОЦИЈАЛНА ЗАШТИТА И ЗАШТИТА НА ДЕЦАТА

-Програма за  остварување социјална и детска заштита и заштита и спасување во општина Аеродром за 2020 година

Образложение: Согласно Законот за локална самоуправа, како надлежност на општината е предвидена и надлежноста за преземање активности  во областа на социјалната заштита и заштита на децата, како и здравствена заштита и заштита и спасување.

ИЗГОТВУВАЧ: Општинска администрација,

                            ПРЕДЛАГАЧ: Комисија за соц.заштита, заштита на децата и здравствена заштита 

- РАЗГЛЕДУВАЊЕ НА ГОДИШНИ ИЗВЕШТАИ ЗА РЕАЛИЗИРАЊЕ НА ПРОГРАМИТЕ ЗА РАБОТА  НА ДЕТСКИТЕ ГРАДИНКИ НА ПОДРАЧЈЕТО НА ОПШТИНА АЕРОДРОМ

- УСВОЈУВАЊЕ НА ПРОГРАМИ ЗА РАБОТА НА ДЕТСКИТЕ ГРАДИНКИ НА ПОДРАЧЈЕТО НА ОА  

Изработувач: Детски градинки  на  подрачјето на Општина Аеродром

Предлагач: Градоначалник

Образложение: Разгледувањето и усвојувањето на програмите за работа и   извештаите за реализирање на програмите за работа на детските градинки е согласно ингеренциите на Градоначалникот и на Советот на Општината од Законот за заштита на децата и Законот за локална самоуправа.

Период јануари-декември 2020 година

4. РАЗРЕШУВАЊЕ И ИМЕНУВАЊЕ ЧЛЕНОВИ НА УПРАВНИ ОДБОРИ ВО  ДЕТСКИТЕ ГРАДИНКИ НА ПОДРАЧЈЕ НА ОПШТИНА АЕРОДРОМ.

Изработувач: општинска адмнистрација

Предлагач: Комисија за мандатни прашања, избори и именувања

Образложение: Разрешувањето и именувањето членови на управни одбори во градинките на подрачје на Општина Аеродром, е во согласност со ингеренциите на Советот на општинта кои произлегуваат од Законот за локална самоупорава, Законот за заштта на децата  
5.ДОНЕСУВАЊЕ НА АКТИ  ЗА ЕДНАКВИ МОЖНОСТИ НА ЖЕНИТЕ И МАЖИТЕ

- Годишна програма  за еднакви можности на жените и мажите

ИЗГОТВУВАЧ: Општинска администрација,

                            ПРЕДЛАГАЧ: Градоначалник 

Образложение: Програмата за активности од областа на еднаквите можности на жените и мажите во Општина Аеродром за 2020 година, има за цел да ја промовира и унапреди родовата еднаквост согласно Законот за еднакви можности на жените и мажите со кој се забранува и казнува секаков вид дискриминација врз основа на пол во јавниот и приватниот сектор во областа на вработувањето и трудот, образованието, социјалната сигурност, културата, спортот, односно во сите сфери на човековото живеење. 

Период: јануари - декември 2020 година
VII. ИЗВЕШТАЈ ЗА ИЗВРШУВАЊЕ НА ОДЛУКИТЕ ДОНЕСЕНИ ОД СТРАНА НА СОВЕТОТ НА ОПШТИНА АЕРОДРОМ
ИЗГОТВУВАЧ: Одделение за работи на Советот на ОА

                                                             ПРЕДЛАГАЧ:  Градоначалник
Образложение:Согласно член 53 од Статутот на Општина Аеродром, Градоначалникот на Општина Аеродром го поднесува извештајот до Советот, кој со заклучок го усвојува.

VIII.   - Комисијата за изработка на програма за работа на Советот, во случај на потреба до Советот ќе поднесе извештај за извршување на програмата. 

          - Советот на Општина Аеродром во случај на потреба може да ја менува и дополнува оваа програма на предлог на Комисијата за изработка на програмата.

-Оваа Програма влегува во сила со денот на објавувањето во “Службен гласник на Општина Аеродром”.

Број 09-61/4                                                                                               Претседател на Совет 10.02. 2020 година                                                                                   на Општина Аеродром
Скопје                                                                                                      Ивана Цветковскa с.р.
Врз основа на член 50, став 1, точка 3 од Законот за локална самоуправа („Службен весник на РМ“ број 05/02) и член 52 став 1 од Статутот на Општина („Службен гласник на Општина Аеродром“ број 20/2012, 21/2014, 23/2014), градоначалникот на Општина Аеродром донесе

Р Е Ш Е Н И Е
за објавување Одлука за исплата на парична помош по основ на пристигнати барања  за смрт на член на потесно семејство  на вработено  лице во општински буџетски корисник  
         Се објавува  Одлука за исплата на парична помош по основ на пристигнати барања  за смрт на член на потесно семејство  на вработено  лице во општински буџетски корисник, донесена на триесет и седмата седница на Советот на Општина Аеродром, одржана на ден 07.02.2020 година.

Број 08-805/1                                                                                                       Градоначалник 

10 февруари 2020 година                                                                               Златко Марин с.р.

Скопје

Врз основа на член 14 од Законот за извршување на Буџетот на РСМ за 2020 година („Службен весник на РМ“ број 265/19) и член 13 од Одлуката за извршување на Буџетот на Општина Аеродром за  2020 година(„Службен гласник на Општина Аеродром“ број 17/2019) и Програмата за остварување социјална заштита во Општина Аеродром за 2020 година („Службен гласник на Општина Аеродром” бр.17/2019), Советот на Општина Аеродром на својата 37  седница, одржана на ден 07.02.2020 година ја донесе следната
ОДЛУКА

за исплата на парична помош по основ на пристигнати барања  за смрт на член на потесно семејство  на вработено  лице во општински буџетски корисник  
Член 1

Со оваа одлука се утврдува исплата на парична помош по основ на пристигнати барања за:

А. смрт на член на потесно семејство за лицето

· Татјана Лаброска, вработена во ООУ Димитар Македонски, за смрт на мајка

· Медарова Гордана, вработена во ЈУДГ Буба Мара, за смрт на мајка

· Татјана Павковска, вработена во ЈУДГ Буба Мара, за смрт на татко

· Магдалена Божинова, вработена во Општина Аеродром, за смрт на татко

Член 2


Износот и исплатата на паричната помош ќе се утврди согласно законските одредби и доставената документација од страна на барателот.

Член 3

Се задолжува раководителот на Одделение за работа на Советот на Општина Аеродром, да ги преземе сите потребни активности за реализација на исплатата на парична помош по основ на пристигнати барања од член 1 на оваа Одлука (потпишување на Решението и слично).

Член 4 

          Се задолжува Секторот за финансии да ја изврши оваа Одлука.

Член 5


Оваа Одлука стапува во сила наредниот ден од денот на објавување во „Службен гласник на Општина Аеродром“.

Број 09-61/6                                                                                               Претседател на Совет 10.02. 2020 година                                                                                   на Општина Аеродром
Скопје                                                                                                      Ивана Цветковскa с.р.
Врз основа на член 50, став 1, точка 3 од Законот за локална самоуправа („Службен весник на РМ“ број 05/02) и член 52 став 1 од Статутот на Општина („Службен гласник на Општина Аеродром“ број 20/2012, 21/2014, 23/2014), градоначалникот на Општина Аеродром донесе

Р Е Ш Е Н И Е
за објавување Одлука за давање согласност  на Статутот

 на основните училишта на подрачје на  Општина Аеродром
         Се објавува  Одлука за давање согласност  на Статутот на основните училишта на подрачје на  Општина Аеродром, донесена на триесет и седмата седница на Советот на Општина Аеродром, одржана на ден 07.02.2020 година.
Број 08-804/1                                                                                                       Градоначалник 

10 февруари 2020 година                                                                               Златко Марин с.р.

Скопје

Врз основа на член 32 од Законот за установите ("Службен васник на РМ" број 32/05, 120/05, 51/11), член 36 став 1 точка 15 од Законот за локална самоуправа ("Службен весник на РМ" број 05/02) и член 24 став 1 точка 38  од Статутот на Општина Аеродром („Службен гласник на Општина Аеродром“ број 20/2012, 21/2014, 23/2014, 04/2019), Советот на Општина Аеродром на својата 37  седница, одржана на ден 07.02.2020 година ја донесе следната
   О Д Л У К А 

за давање согласност на Статутот

 на основните училишта на подрачје на  Општина Аеродром 

Член 1

Се дава согласност на измени и дополнувања на Статутот на основните училишта на подрачје на  Општина Аеродром: 

· ООУ „Блаже Конески“, усвоени од училишниот одбор, со Одлука број  02-65/4 од 27.01.2020  година

· ООУ „Браќа Миладиновци„, усвоени од училишниот одбор, со Одлука број 02-51/2 од 30.01.2020 година

· ООУ „Ѓорѓија Пулевски“, усвоени од училишниот одбор, со Одлука број 02-1083/2 од 30.12.2019 година

· ООУ „Димитар Македонски“, усвоени од училишниот одбор, со Одлука број 02-851/2 од м11.12.2019 година

· ООУ „Гоце Делчев“, усвоени од училишниот одбор, со Одлука број 02-654/1 од 12.12.2019 година

· ООУ „Александар Македонски“, усвоени од училишниот одбор, со Одлука број 02-85/4 од 24.01.2020 година

· ООУ „Љубен Лапе“, усвоени од училишниот одбор, со Одлука број  02-49/2 од 24.01.2020 година
· ООУ „Лазо Ангеловски, усвоени од училишниот одбор, со Одлука број 02-679/3 од 17.12.2019 година

Член 2

Оваа Одлука влегува во сила наредниот ден од денот на објавувањето во “Службен гласник на Општина Аеродром“.

Број 09-61/5                                                                                               Претседател на Совет 10.02. 2020 година                                                                                   на Општина Аеродром
Скопје                                                                                                      Ивана Цветковскa с.р.
Врз основа на член 50, став 1, точка 3 од Законот за локална самоуправа („Службен весник на РМ“ број 05/02) и член 52 став 1 од Статутот на Општина („Службен гласник на Општина Аеродром“ број 20/2012, 21/2014, 23/2014), градоначалникот на Општина Аеродром донесе

Р Е Ш Е Н И Е
за објавување Одлука за усвојување на Извештај на централна пописна комисија, за извршен попис на во Општина Аеродром со состојба на ден 31.12.2020 година
         Се објавува  Одлука за усвојување на Извештај на централна пописна комисија, за извршен попис на во Општина Аеродром со состојба на ден 31.12.2020 година, донесена на триесет и седмата седница на Советот на Општина Аеродром, одржана на ден 07.02.2020 година.
Број 08-807/1                                                                                                       Градоначалник 

10 февруари 2020 година                                                                               Златко Марин с.р.

Скопје

Врз основа на член 34 од Правилникот за сметководство на буџетите и буџетските корисници („Службен весник на РМ“ број 28/03, 62/06, 08/09, 175/2011 и 101/2013), член 36 став 1 точка 10 од Законот за локална самоуправа („Службен весник на РМ“ број 05/02), член 10 од Правилникот  за спроведување на попис на средствата, побарувањата и обврските кај буџетските корисниците („Службен гласник на Општина Аеродром“ број 02/2010) и член 24 став 1 точка 25 од Статутот на Општина Аеродром („Службен гласник на Општина Аеродром" број  20/2012, 21/2014, 23/2014, 04/19 ), Советот на Општина Аеродром на својата 37  седница, одржана на ден 07.02.2020 година ја донесе следната
ОДЛУКА 

за усвојување на Извештај на централна пописна комисија, за извршен попис на во Општина Аеродром со состојба на ден 31.12.2020 година
член 1

Со оваа Одлука се усвојува во целост Извештајот на централна пописна комисија за попис на средствата, за извршен попис во Општина Аеродром со состојба на ден 31.12.2019 година, број  23-521/1 од 29.01.2020 година.
член 2

Извештајот на централна пописна комисија и извештаите на комисиите за извршениот попис на основни средства, ситен инвентар, благајна, побарувања и обврски, канцелариски материјали и средства за хигиена и недвижности, со состојба на ден 31.12.2019 година, оригиналните пописни листи и основните пропратни и помошни документи за вршење на пописот за 2019 година, заедно со оваа Одлука, да се достават до Секторот за финансиски прашања - Одделение за сметководство и плаќања  на Општина Аеродром.
член 3

Секторот за финансии на Општина Аеродром, се задолжува да  ги спроведе потребните сметководствени книжења во согласност со Извештајот на централната пописна комисија за извршениот попис во Општина Аеродром со состојба на ден 31.12.2019 година.
член 4

Оваа одлука влегува во сила наредниот ден од денот на објавување во “Службен гласник на Општина Аеродром“.

Број 09-61/2                                                                                               Претседател на Совет 10.02. 2020 година                                                                                   на Општина Аеродром
Скопје                                                                                                      Ивана Цветковскa с.р.
Врз основа на член 50, став 1, точка 3 од Законот за локална самоуправа („Службен весник на РМ“ број 05/02) и член 52 став 1 од Статутот на Општина („Службен гласник на Општина Аеродром“ број 20/2012, 21/2014, 23/2014), градоначалникот на Општина Аеродром донесе

Р Е Ш Е Н И Е
за објавување Одлука за доделување на еднократна финансиска помош за лекување на вработено лице во општина Аеродром
         Се објавува  Одлука за доделување на еднократна финансиска помош за лекување на вработено лице во општина Аеродром, донесена на триесет и седмата седница на Советот на Општина Аеродром, одржана на ден 07.02.2020 година.
Број 08-803/1                                                                                                       Градоначалник 

10 февруари 2020 година                                                                               Златко Марин с.р.

Скопје

Врз основа на член 22 став 1 точка 7 в.в со член 36 став 1 точка 10 од Законот за локална самоуправа („Службен весник на РМ” бр. 05/02), Програма за остварување социјална и детска заштита и заштита и спасување во ОА за 2020 година(„Службен гласник на ОА“ број 17/19) и Барање број 09-30/1 од 23.01.2020 година,  Советот на Општина Аеродром на 37та седница одржана на ден 07.02.2020 година , донесе
О Д Л У К А
за доделување на еднократна финансиска помош за лекување на вработено лице во општина Аеродром
Член 1

Со оваа одлука се утврдува доделувањето на финансиска помош за лекување на вработено лице во општина Аеродром, Ана Карајанова Димитрушева, во износ од 50.000,00 денари.

Член 2

 Средствата од член 1 на оваа Одлука ќе се исплатат на трансакциска сметка на вработеното лице.

Член 3
Средствата за оваа намена ќе се издвојуваат од Буџетот на Општина Аеродром, поточно од програмата А0 – Совет; потставка 464990 - Други трансфери. 

Член 4


Секторот за финасии се задолжува да ја изврши оваа Одлука.

Член 5


Оваа одлука стапува во сила со денот на објавувањето во „Службен гласник на Општина Аеродром“.

Број 09-61/9                                                                                               Претседател на Совет 10.02. 2020 година                                                                                   на Општина Аеродром
Скопје                                                                                                      Ивана Цветковскa с.р.
Врз основа на член 50, став 1, точка 3 од Законот за локална самоуправа („Службен весник на РМ“ број 05/02) и член 52 став 1 од Статутот на Општина („Службен гласник на Општина Аеродром“ број 20/2012, 21/2014, 23/2014), градоначалникот на Општина Аеродром донесе

Р Е Ш Е Н И Е
за објавување Одлука за утврдување бесправен  објект за кој  може да се изврши вклопување на објектот во урбанистичко-планска документација  (објект на КП 3954)

         Се објавува  Одлука за утврдување бесправен  објект за кој  може да се изврши вклопување на објектот во урбанистичко-планска документација  (објект на КП 3954), донесена на триесет и седмата седница на Советот на Општина Аеродром, одржана на ден 07.02.2020 година.
Број 08-802/1                                                                                                       Градоначалник 

10 февруари 2020 година                                                                               Златко Марин с.р.

Скопје

Врз основа на член 36 став 1 точка 15 од Законот за локалната самоуправа(Службен весник на Република Македонија бр.5/02), член 24 став 1 точка 38 од Статутот на Општина Аеродром – пречистен текст („Службен гласник на Општина Аеродром“ број 20/2012, 21/2014, 23/2014 и 4/2019), член 10 став 4 од Законот за постапување со бесправно изградени објекти („Службен весник на РМ“ број 23/11, 54/11, 155/12, 53/2013, 72/2013, 44/14, 115/14, 199/14, 124/15, 129/15, 217/15, 31/16, 190/17) и Правилникот за стандарди за вклопување на бесправни објекти во урбанистико планска документација (Службен весник на РМ“ број 56/2011, 162/12, 95/13, 109/14, 64/15, 217/15, 52/16),  Советот на Општина Аеродром на 37та седница одржана на ден 07.02.2020 година , донесе
О Д Л У К А
за утврдување бесправен  објект за кој  може да се изврши вклопување на објектот во урбанистичко-планска документација  (објект на КП 3954)

Член 1
Во врска со  поднесеното барања за утврдување на правен статус на бесправен објект, број 23-3923/1 од 23.05.2011, а кое се однесува на објект број 1 и објект број 2 на КП 3954, КО Кисела Вода 2, Советот на Општина Аеродром констатира дека  може да се изврши вклопување  на бесправно изградениот објект во урбанистичко-планска документација, согласно одредбите од членот 2 од Правилникот за стандарди за вклопување на бесправни објекти во урбанистичко планска документација (Службен весник на Република Македонија бр. 56/2011, 162/12, 95/13, 109/14, 64/15, 217/15, 52/16).

Општина Аеродром, во идната урбанистичко-планска документација  ќе изврши  вклопување на објектот од став 1 на овој член.

Член 2

Оваа одлука влегува во сила 8 ден од денот на објавувањето во ,,Службен гласник на Општина Аеродром“.

Број 09-61/7                                                                                               Претседател на Совет 10.02. 2020 година                                                                                   на Општина Аеродром
Скопје                                                                                                      Ивана Цветковскa с.р.
Врз основа на член 50, став 1, точка 3 од Законот за локална самоуправа („Службен весник на РМ“ број 05/02) и член 52 став 1 од Статутот на Општина („Службен гласник на Општина Аеродром“ број 20/2012, 21/2014, 23/2014), градоначалникот на Општина Аеродром донесе

Р Е Ш Е Н И Е
за објавување Одлука за ставање вон сила на Одлуката за утврдување бесправен  објект за кој  може да се изврши вклопување во урбанистичко-планска документација (објект   на КП 3896 и КП 3897)

         Се објавува  Одлука за ставање вон сила на Одлуката за утврдување бесправен  објект за кој  може да се изврши вклопување во урбанистичко-планска документација (објект   на КП 3896 и КП 3897), донесена на триесет и седмата седница на Советот на Општина Аеродром, одржана на ден 07.02.2020 година.
Број 08-806/1                                                                                                       Градоначалник 

10 февруари 2020 година                                                                               Златко Марин с.р.

Скопје

Врз основа на член 36 став 1 точка 15 од Законот за локалната самоуправа(Службен весник на Република Македонија бр.5/02), член 24 став 1 точка 38 од Статутот на Општина Аеродром („Службен гласник на Општина Аеродром“ број 20/2012, 21/2014, 23/2014 и 4/2019), член 10 став 4 од Законот за постапување со бесправно изградени објекти („Службен весник на РМ“ број 23/11, 54/11, 155/12, 53/2013, 72/2013, 44/14, 115/14, 199/14, 124/15, 129/15, 217/15, 31/16, 190/17), Правилникот за стандарди за вклопување на бесправни објекти во урбанистико планска документација (Службен весник на РМ“ (број 56/2011, 162/12, 95/13, 109/14, 64/15, 217/15, 52/16) и Барање број 18-286/1 од 03.02.2020 година,   Советот на Општина Аеродром на 37та седница одржана на ден 07.02.2020 година , донесе
О Д Л У К А

за ставање вон сила на Одлуката за утврдување бесправен  објект за кој  може да се изврши вклопување во урбанистичко-планска документација (објект   на КП 3896 и КП 3897)

Член 1
            Се става вон сила Одлуката за утврдување бесправен  објект за кој  може да се изврши вклопување во урбанистичко-планска документација (објект   на КП 3896 и КП 3897), број 09-643/14 од 31.12.2019 година, објавена во (,,Службен гласник на Општина Аеродром“ број 17/2019).
Член 2

Оваа одлука влегува во сила 8 ден од денот на објавувањето во ,,Службен гласник на Општина Аеродром“.

Број 09-61/8                                                                                               Претседател на Совет 10.02. 2020 година                                                                                   на Општина Аеродром
Скопје                                                                                                      Ивана Цветковскa с.р.
С О Д Р Ж И Н А
1. Правилник за постапката, начинот и  условите за давање на користење на училишен прстор и спроведување на други активности во врска со основните училишта на општина Аеродром _________________________________________1 
2. Програма за работа на Советот на Општина Аеродром за 2020 година_________ 6
3. Одлука за исплата на парична помош по основ на пристигнати барања  за смрт на член на потесно семејство  на вработено  лице во OA/општ. буџетски корисник _ 14
4. Одлука за давање согласност на Статутот на основните училишта на подрачје на  Општина Аеродром ___________________________________________________15
5. Одлука за усвојување на Извештај на централна пописна комисија, за извршен попис на средствата со состојба на ден 31.12.2019 година___________________ 16
6. Одлука за доделување на еднократна финансиска помош за лекување на вработено лице во општина Аеродром __________________________________  17
7. Одлука за утврдување бесправен објект за кој  може да се изврши вклопување во урбанистичко-планска документација (објект на КП 3954 )___________________ 18
8. Одлука за ставање вон сила на Одлуката за утврдување бесправен  објект за кој  може да се изврши вклопување во урбанистичко-планска документација (објект  на КП 3896 и КП 3897)____________________________________________________19
	


 Издавач:  градоначалник на Општина Аеродром

 Главен и одговорен уредник: Ана Карајанова Димитрушева

 Адреса: бул. „Јане Сандански“ број 109б,  тел. 2 400-970, тираж: 100 примероци

